
				এই পাতাটির মুদ্রণ সংশোধন করা প্রয়োজন। 
সলওঁতাল আখ্যাঙ্ক ।
ASAAASeJSAAAAAAAS
জ্ঞানযোগের চরমাদশ ।
অদ্যকার বক্তৃত হইয়াই এই সাংখ্য ও বেদান্ত বিষয়ক বক্তৃতাবলি সমাপ্ত হইবে, অতএব আমি এই কয়দিন ধরিয়া যাহা বুঝাইবার চেষ্টা করিতেছিলাম, অদ্য সংক্ষেপে তাহার পুনরাবৃত্তি করিব। বেদ ও উপনিষদে আমরা হিন্দুদের অতি প্রাচীনতম ধৰ্ম্মভাবের কয়েকটর বর্ণনা পাইয়া থাকি। আর মহর্ষি কপিল খুব প্রাচীন বটে, কিন্তু এই সকল ভাব তাহা হইতেও প্রাচীনতর। কপিলের সাংখ্যদর্শন তদুস্তাবিত নূতন মতবাদবিশেষ নহে। র্তাহার সময়ে ধৰ্ম্মসম্বন্ধে যে সকল বিভিন্নমতবাদরাশি প্রচলিত ছিল, তিনি নিজের অপূর্বপ্রতিভাবলে তাহা হইতে একটা যুক্তিসঙ্গত ও সামঞ্জস্যময় প্রণালী গঠন করিতে চেষ্টা করিয়াছেন মাত্র। তিনি ভারতবাসিগণের নিকট যে মনোবিজ্ঞান প্রচারে কৃতকাৰ্য্য হইয়াছিলেন, তাহা এখনও হিন্দুদিগের মধ্যে বিভিন্ন আপাতবিরোধী দার্শনিকসম্প্রদায়সমূহ মানিয়া থাকে। পরবর্তী কোন দার্শনিকই এ পর্য্যন্ত র্তাহার মানবমনের অপূর্ব বিশ্লেষণ "এবং জ্ঞানলাভপ্রক্রিয়াসম্বন্ধে বিস্তারিত সিদ্ধান্তের উপরে বাইতে পারেন নাই, আর তিনি নিঃসন্দেহ অদ্বৈতবাদের ভিত্তিস্থাপন করিয়া যান—উহা—তিনি যতদূর পর্যন্ত সিদ্ধান্তে অগ্রসর হইয়া

	        এই পাতাটি অন্য কোনো ভাষায় উপলব্ধ নয়।

